
                    YRKESMESSEAVISA
2011
vil
?
Vest-Telemark vidaregåande skule,
torsdag 3. februar 2011.
Produsert, utforma og gjeve ut av Vest-Telemark blad
YRKESMESSA 2011
Side 2
Velkommen til yrkesmessa
Torsdag 3. februar arrangerer skulen igjen,
for 28. gong, den årlege utdannings- og
yrkesmessa for Vest-Telemark. Leiar for
vidaregåande opplæring i Telemark, Bjørn
Larsen, opnar messa der både fylkespolitikarar og fylkesadministrasjonen er representert. Grunnlaget for dette arrangementet er eit godt samarbeid mellom rådgjevarane og alle skulane i Vest-Telemark. Alle
ungdomsskuleelevane i vår region møter
fram til Vest-Telemark vidaregåande skule
denne dagen. Skulen er også ein viktig
møteplass for vaksne som ynskjer utdanning,
næringslivet
i
regionen,
høgskule/universitetsutdanning
og
offentleg sektor. Vest-Telemark Næringsforum og Vest-Telemark Næringsutvikling
deltar på messa saman med Bygdelivsmeklaren.
Målsetjinga med yrkesmessa er å informere om utdanning og yrke, og å vera ein
møteplass for skule, opplæring og arbeidslivet. Vil du vite meir om utdanning, yrkesval
og arbeidsplassar, spesielt i Vest-Telemark,
så er det viktig å kome på yrkesmessa.
Det er meir enn 100 yrke som presenterer seg, og det er eigne foredrag om bransjar i næringslivet. Hit kjem det fagfolk frå
heile Telemark og langt vidare. Representantar for dei vidaregåande skulane presenterer tilboda sine, og det er orientering
om høgskulane, universiteta og yrke i
offentlege etatar og i private bedrifter. Det
er knapt eit yrke der ein ikkje kan få orientering om utdanning og yrkespraksis. NAV
og organisasjonane i arbeidslivet stiller
også opp slik at du kan få opplysningar om
arbeidsmarknaden i Vest-Telemark og heile
landet.
Messa starta som «Open skule» for 9.
klasse i starten på 1980-åra då vi hadde fått
det grunnleggjande skuletilbodet vårt,
som var mekaniske fag, helse- og sosialfag
og allmennfagline. I 1990-åra kom samarbeidet med næringslivet og kommunane
sterkt inn i skulen. Vi fekk som einaste
skulen i Telemark tildelt eit prosjekt, kalla
RESULT, av kommunaldepartementet og
kyrkje-, utdannings- og forskningsdepartementet. Målsetjinga var å utvikle samarbeidet mellom skulen, fagopplæringa, det
lokale næringslivet, arbeidsmarknadsetaten og kommunane. Resultata var så gode
at vi har gått vidare på eiga hand. Det har
nå blitt ei avdeling på skulen som har fått
namnet Vest-Telemark Ressurssenter.
Ressurssenteret vårt har ført heile samfunnet inn i skulen, og vi har blitt ein møteplass for vaksenopplæring, næringsutvikling, miljø- og kulturprosjekt og samarbeid
i regionen. Denne utviklinga har også prega
yrkesmessa vår i tillegg til Vest-Telemarkkonferansen med regionale tema som blir
arrangert i tilknytning til yrkesmessa
Reform 94 medførte ny organisering og
nye fag i den vidaregåande skulen. Etter
VK 1-kursa skulle elevane på dei praktiske
linene fullføre opplæringa si som lærlingar
ute i arbeidslivet. Utfordringa er nå å få
enda betre kontakt med bedriftene og
helse-institusjonar for å skaffe arbeidspraksis og lærlingplassar. Utdanningsmessa vår utviklar seg nå i sterkare grad mot
arbeidsliv og jobbmesse.
Etter tusenårsskiftet er dataalderen etablert, og vi har gått frå internasjonalisering
til globalisering.
Samstundes har det i tillegg blitt ei
langt sterkare markering av regionane,
både internasjonalt og nasjonalt. VestTelemark vidaregåande skule har som ein
av to skular i Telemark fått ansvaret for å
vera ein regionsskule. Det tyder at vi har
meir fridom til å utvikle skulen til beste for
regionen og at vi tar meir del i samfunnsprosessane i regionen enn det som tradisjonelt er vanleg for ein skule.
Dette kjem fram i siste del av visjonen
vår:
«Skulen skal ta vare på miljøet, kulturen
og verdiane i Vest-Telemark og vera med på
å sikre arbeidsplassar og eit godt bumiljø.»
Dette er nå grunnen til at messa vår blir
utvida med målsetjing om å synleggjere
heile bu- og arbeidsmarknaden i Vest-Telemark ved å samarbeide med Vest-Telemark
Næringsforum og tilflyttarprosjektet «Vi
snur vinden - fleire folk til Vest-Telemark».
Vest-Telemark er ein region som har det
meste av det ein ventar av eit godt bumiljø. Men skal det halde fram, må vi sjå
levande kommunar med arbeidsplassar,
tilbod om utdanning og kulturtilbod for
ulike grupper. Dette er satsingsområda i
alle kommunane, og her er vi medspelarar
og leverer idear og tenester. Fellesskapet er
sterkt i Vest-Telemark, og samstundes vil vi
utvikle oss og vera med å bli sett og høyrt
både nasjonalt og internasjonalt. Ikkje
minst gjeld det for oss som er ein læringsinstitusjon for ungdom og framtida.
Utdanning- og yrkesmessa vår skal vera eit
middel til å nå desse måla. For kvart år har
messa blitt større og blitt meir vektlagt
som møteplass for utdanningsval, yrkesval
og gode idear for utvikling i regionen. Vil
du kjenne Vest-Telemark på pulsen, så møt
fram til yrkesmessamessa her.
Velkommen til Vest-Telemark vidaregåande skule torsdag 3. februar!
Helsing
Torgrim Otterholt
rektor
Vest-Telemark for alle?
Vest-Telemark treng fleire folk – vi treng
deg og vi treng meg. Vi treng rett og slett
fleire folk som bidreg til utvikling og
betalar skatt for å oppretthalde service
og goda vi alt har – og ynskjer å behalde i
framtida. For å få til dette må dei som
bur her trivast og ha jobb og bustad. Og
vi må ta godt imot dei som kjem – som
nabo, som kollega, som ven og sambygding. Men, gjer vi alltid det? Er vi opne for
nytenking og endringar, og er vi opne for
mangfaldet?
Eg trur dei aller fleste som flyttar til
Vest-Telemark får ein varm velkomst.
Men eg trur òg det kan vere ei stor utfordring å koma til Vest-Telemark som til
dømes ein minoritetsperson – med avvikande åtferd, tru, etnisitet eller legning.
Her har vi alle eit forbetringspotensial.
For vi ynskjer vel ikkje at det skal vere
slik?
Vi må bruke alle dei flotte møteplassane våre til å sjå og inkludere kvarandre.
I idrettshallane, på dugnadar, skuleavslutningar og ute i skog og mark. Ser du
eit nytt fjes, hels og slå av ein prat. Tak
Utsikt frå Tvitjønnuten ned mot Vågslid. (Foto: Øystein Øygarden)
dei med inn i fellesskapet. Det skal ikkje
så mykje til før ein føler seg sett og velkomen. Det er du og eg som er dei viktigaste ambassadørane for regionen, og det er
vi som bur her som gjer «den store forskjellen». Når ein ser bort frå dei vakre
omgjevnadene, er det folk som er dei
største ressursane og som skapar kvalitet. Vi er avgjerande for om andre
ynskjer å koma – og bli verande her. Dette er vårt ansvar, og vi må ta det på alvor.
Til dykk unge, som snart skal ut i verda
og ta utdanning og seinare jobbe: Kva
skal til for at du flyttar tilbake til heimplassen din? Kva kan vi som arbeider med
å legge til rette for framtidig busetnad
gjere medan de er «ute»? Korleis skal
Vest-Telemark sjå ut om 10 år for å vere
attraktiv for deg? Eg vil gjerne høyre frå
dykk!
Velkomen tilbake.
Velkomen til eit Vest-Telemark for alle!
Elisabeth Lid,
bygdelivsmeklar
Side 3

Frå yrkesmessa i februar i fjor.
PROGRAM
Det er du og eg som er dei viktigaste
ambassadørane for regionen, og det er vi
som bur her som gjer «den store forskjellen».
Elisabeth Lid, bygdelivsmeklar
Kl. 10.00: Livemusikk frå scena i kantina
frå MEHR Musikk UB og elevar frå musikk,
dans- og drama Skien vgs.
Kl 11.00:
KL 11.15:
Opning ved fylkesskulesjef
Bjørn Larsen og rektor Torgrim Otterholt
Yrkesmessa 2011 er open.
FOREDRAG
ÅRETS EVENT
for ungdom i Telemark!
Fra 1.-3. april arrangeres LAN-party i Kviteseidhallen.
Mange flotte premier! Bl.a. «gratis førerkort» – opptil
kr. 20.000,- TV-skjermer m.m.
Mer informasjon: www.zululan.no
Jobb innan
Jobb innan Attførings-
politiet
senter på Rauland
Klasserom 13
Kl 9.30
Klasserom 14
Kl 9.30
Kl 11.30
Kl 11.30
Forskning berre
Jobb innan
for nerdar?
bygg og anlegg
Klasserom 10
Klasserom 1
Kl 11.45
Kl 10.00
Kl 12.05
Kl 11.45
VEST-TELEMARK VGS
Visste du at:
– Vi gjev skuletilbod innan:
• Mekaniske fag • Helse-og sosialfag
• Studiespesialisering • Har tilbod i breiddeidrett
– Har i dag 160 elevar
– Har hatt yrkesmesse i 28 år
YRKESMESSA
– Visste du at desse har vore gjester på Yrkesmessa:
• Terje Lien Aasland• Lene Vågslid • Torbjørn Røe Isaksen
• Magnhild Meltveit Kleppa • Victor D. Normann
• Gunnar Haugo • Erna Solberg • Knut Buen
• Per Inge Torkelsen • Jørgen Kildahl • Leif Granli
YRKESMESSA 2011

Superdag i Vest-Telemark
Fyrste torsdag i februar er ein av årets
viktigaste dagar i Vest-Telemark. Då har
vi både Yrkesmessa ved Vest-Telemark
vidaregåande skule på Dalen med
påfølgande Vest-Telemarkkonferanse i
Vrådal. Ei god utvikling i Vest-Telemark
krever at regionen er attraktiv. Attraksjon heng saman med gode bumiljø,
gode skular og ein interessant og utviklande arbeidsmarknad. Skal vi utvikle
Vest-Telemark som ein attraktiv bu- og
arbeidsmarknadsregion treng vi både
topp kompetanse og lønsame bedrifter.
Netopp dette handlar superdagen i
Vest-Telemark 3. februar om i 2011.
Yrkesmessa ved Dalen har utvikla seg
til å bli ein viktig møteplass mellom
utdanning, næringsliv og elevar. Her
kan dei som står på trappa til si yrkeskarriere få inspirasjon og kunnskap, og
forhåpentlegvis velje eit løp som kan
føre dei attende til ei spennande framtid i Vest-Telemark.
På konferansen i Vrådal er fokus sett
på innovasjon. Vi får høyre frå gode
verksemder som verkeleg lukkast med
innovasjon i Vest-Telemark, vi får høyre
korleis styres-maktene vil legge til rette
og vi får møte unge vesttelar som i dag
jobbar i internasjonale innovasjonsmiljø.
Vest-Telemark sin superdag er fyrst
og fremst to viktige møteplassar, fyrst
på Dalen, så i Vrådal. Vi håpar du ser det
same. Møt andre, bli inspirert og ta del i
i denne dagen som i høgaste grad set
Vest-Telemark si framtid i fokus!
Olav A. Veum,
dagleg leiar,
Vest-Telemark Næringsforum
Konferanseprogram 2011
Torsdag 3. februar 2011, Quality Straand Hotell, Vrådal
Viktig dialog: Marknadsføringa av Telemarkskanalen og turismen vart grundig diskutert på
Vest-Telemarkkonferansen i fjor. På bildet ser me hotell- og skipseigar Thor Halvorsen (t.h.),
vidare mot venstre regionordførar Anne-Nora Oma Dahle, næringssjef Nils Gjerde i Tokke og
Bård Stranheim i IKT Grenland. (Foto: Bjart Schieldrop)
13.30
14.30
Registrering. Enkel servering
Opning
Kulturskulen i Nissedal
14.45
Innovasjon i offentleg sektor
– viktig for næringslivet?
Sigrun Vågeng, KS
Korleis står det til med innovasjon
i Vest-Telemark?
Bård Stranheim, Innovasjon Norge.
16.00
Pause
16.30
Vasseventyret i Fyresdal
Lars Bunæs, Telemark Kildevann
Velkomen til
Vest-Telemarkkonferansen 2011!
Vi samlar på nytt politikarar, privat
næringsliv, offentleg tilsette og organisasjonar for å drøfte eit viktig tema for regionen.
I år er hovudfokus innovasjon. Er innovasjon eit moderne omgrep for det vi har
gjort til all tid, nemleg prøvd å gjere ting
på ein lurare måte enn før? Er innovasjon
noko som det bare er nokre få spesielt
evnerike personar som driv på med, eller er
vi litt innovative alle saman?
Det innovative ved sjølve konferansen i
år er at vi har slått saman to konferansar til
ein. Vest-Telemarkkonferansen vert i år ein
del av KS sin regionale strategikonferanse.
Slike samordningseffektar er vi på leit
etter. Vi håpar at fleire bedrifter eller organisasjonar kan legge eit møte som dei likevel ville hatt, i for- eller etterkant av konferansen.
Frå KS kjem administrerande direktør
Sigrun Vågeng og diskuterer kva verdi innovasjon i offentleg sektor kan ha for
næringslivet. Direktør Bård Stranheim frå
Innovasjon Norge, viser oss korleis vi kan
skaffe økonomi til å verkeleggjere våre
innovative tankar. Lokalt har vi invitert
bedrifter som på kvart sitt vis er innovative
innafor sitt område: Telemark Kildevann i
Fyresdal, Fristadsenteret i Åmot og Galleri
Straume i Øyfjell.
Det nye av året er at vi har invitert nokre
unge forskarar frå Vinje, som alle har teke,
eller er i ferd med å ta doktorgrad ved
NTNU. Kan næringslivet i Vest-Telemark
utvikle samarbeid med forskingsmiljøa
gjennom lokale kontaktar? Nytt høvet til å
samtale med desse talentfulle forskarane.
Til slutt skal vi få innovasjonsinspirasjon
av Sjur Dagestad. Garantert ei oppleving å
ta med seg. Han nyttar tittelen «innovasjonsevangelist», men er i tillegg fjerde
generasjon smed, og professor II i Innovasjon ved NTNU. Han er også innovatør i
praksis og vann Reodorprisen i 1994. Gled
dykk!
Programmet avsluttar med ein konferansemiddag.
Kulturinnslaget er i år ved Nissedal kulturskule.
Vi ynskjer vel møtt til ein utfordrande
dag og kveld!
Med helsing arbeidsgruppa
for konferansen
Karl Torstein Hetland,
Vest-Telemark ressurssenter
Kjell Gunnar Heggenes,
Vest-Telemarkrådet
Haldor Kaasin,
Vest-Telemark Næringsutvikling
Elisabeth Lid,
Vest-Telemark Næringsutvikling
Olav Veum,
Vest-Telemark Næringsforum
Anne-Nora Oma Dahle,
Vest-Telemarkrådet
Det nye Fristadsenteret. Galskap eller klok nytenking?
Fredrik Damberg, Fristadsenteret
Galleri i eit kryss på landet
Ruth Kvålo Dalen, Galleri Straume
17.20
Pause
17.35
Vest-Telemark i innovativ verdsklasse?
Unge lovande forskarar frå Vest-Telemark.
Erik Folven, Marius Ubostad, Solfrid Bratland-Sanda
18.00
Korleis inspirere til innovasjon?
Sjur Dagestad, Innoco (prof.II og innovasjonsevangelist)
19.00
Pause
19.20
Bordvandring
Alle foredragshaldarane får tildelt eige bord der dei kan snakke
direkte med alle. Deltakarane flytter seg mellom borda.
20.20 22.30
Middag
Kulturelt innslag ved
Silje Hegg og Ingebjørg
Bratland
Påmelding
Send påmeldinga til: Vest-Telemark ressurssenter, 3880 Dalen
Telefaks: 350 79 101
Telefon: 350 79 100
Epost: [email protected]
Registrering på nettet: www.vtkonferansen.no
Påmeldingsfrist: 28. januar 2011

Ikkje alle har bestemt seg
Å vite kva ein skal bli når ein blir stor er ikkje enkelt. VTB spurde nokre av fyrsteklassingane ved Vest-Telemark vidaregåande skule om kva mål og planar dei har.
bli?
skal
Reknar med at du les meg, og set pris på meg.
Du skjønar, eg har kome for å bli.
Eg er, og skal framleis vere,
talerøret for alle vesttelar.
Og skal eg få eit langt liv, må eg ha folk
som vil lage meg i framtida også.
Vest-Telemark blad
Journalist
Hallo!
Har du skrivekløe, skrivelyst
og er god med ord?
Bli med og møt menneska på deira eigen
arena i ein varierande og spanande kvardag.
Ingen dagar er like, meiningar vil sprike!
Kvifor ikkje ta sjansen og bli bladfyk?
Jonas Brubakk,
Dalen
Silje Andrea Kyrkjebø,
Skafså
Guro Huso,
Rauland
– Eg går på TIP (teknikk og
industriell produksjon) i 1.
klasse ved Vest-Telemark
vidaregåande skule (VTVG)
på Dalen. Det er fleire
grunnar til at eg valde å gå
på Dalen, men det er veldig
praktisk å bu heime, samstundes som denne type
utdanning freista meg. Det
er så himla mange snikkarar
i familien frå før, så eg såg
mitt snitt til å bryte den tradisjonen, ler Jonas.
Han har planar om å bli
industrimekanikar, og etter
to år på Dalen krev det to år
som lærling.
– Så langt er eg glad for
valet mitt, og så får me sjå
om eg når målet mitt og
verkeleg blir industrimekanikar då, seier Jonas Brubakk.
– Då eg starta på allmennfagleg line på Dalen i haust,
var det ikkje minst fordi eg
kunne bu heime og fordi eg
kjente mange andre som alt
gjekk på skulen der. Eg visste også at fleire av dei eg
gjekk saman med i ungdomsskulen skulle gå på
Dalen. Så langt har det vore
heilt greitt, fortel Silje Andrea.
Ho har ikkje bestemt seg
for kva ho har lyst til å bli,
men trur at tri år på allmenn
er nyttig i alle fall.
– For å vere heilt ærleg så
har eg ikkje peiling på kva
eg skal utdanne meg til,
men eg trur det er kjekt å ha
med seg denne utdanninga
vidare, seier ho.
– For meg var VTVG den
einaste aktuelle skulen å
byrje på. Sidan eg ikkje veit
kva eg skal bli, var allmenn
det rette valet føler eg. Rett
nok har eg vurdert å studere
journalistikk, men me får
sjå kva desse tri åra på
Dalen gjev meg. Dette fyrste halvåret på skulen har så
langt vore heilt ok, seier
Guro.
Ho bur på hybel på Dalen,
og synest det er greitt å bu
borte i vekene. At ho valte
Dalen var ikkje heilt tilfeldig.
– Eg har ei syster som går
i tredje klasse no, og ho
skrytte fælt, smiler Guro
Huso.
Lars Eilev Djuve,
Lårdal
Sondre Momrak,
Fyresdal
Guro Stordrange,
Dalen
– Det er heilt klart veldig
praktisk for meg å gå på
Dalen. Eg har bestemt meg
for å gå langrenn i vinter, så
i tillegg til fordelen med å
bu heime, kan eg også fylgje alle skitreningane i Høydalsmo, smiler Lars Eilev.
Han har bestemt seg for
kva yrke han vil satse på, og
det er kjekt å ha eit mål å
jobbe mot, meiner han.
– Eg ynskjer å bli lærar, og
dermed må eg gå allmennfag på vidaregåande. Læraryrket ser spanande ut, og
ikkje minst får ein jobbe
med andre menneske. I alle
fall er dette noko eg har lyst
til å bli slik stoda er i dag,
seier han.
– Det er ikkje berre fordi
lærarane har lang ferie altså?
– Nei, ikkje berre derfor,
svarar han.
– Eg flytta til Fyresdal i sommar, og fekk då klar beskjed
av slekt og vener at skulen
på Dalen var staden å gå.
Det var mykje skryt til lærarar og ikkje minst sjølve
skulen med utstyr og lokale.
For meg var valet om å gå
på TIP veldig enkelt. Eg satsar nemleg på å fylgje i fotspora etter far som jobbar i
offshoreindustrien. Det er
nemleg målet mitt også,
seier Momrak.
Han pendlar dagleg med
buss tur/retur FyresdalDalen, og han nyttar tida på
bussen godt, i fylgje han
sjølv.
– Då blir det litt søvn på
meg, og sidan me er i bussen om lag to timar til
dagen blir det ein skikkeleg
høneblund, ler han.
– Det var aldri aktuelt for
meg å velje ein annan skule
enn vidaregåande på Dalen.
Det har liksom vore planen
min heile tida. Slik eg ser
det i dag har eg lyst til å bli
bioingeniør, og dermed var
det allmenn som blei mi
line, forklarer Guro.
– Så du skal ta blodprøver
av meg i framtida du altså?
– Tja, kanskje det. Det er
nemleg slik at nesten alle i
familien min er lærarar. Det
er i utgangspunktet ikkje
planen min, men du veit
aldri kva som skjer undervegs. Men eg står fast på at
bioingeniør er ynsket mitt
per i dag, smiler Guro Stordrange.
Mediegrafikar
Hei!
Så du er kreativ og glad i utfordringar?
Med blikk for nye vinklingar og teft for ny teknologi?
Bli med og forme lokalavisa inn i framtida!
Frå idé til ferdig produkt, heile vegen er du med.
Syt for at bodskapen treffer, bli mediegrafikar!
Sal og
marknadsføring
Stopp litt!
Jasså, så du ein «ræser» på å selje?
Du ser mogeleigheiter der andre gjev opp?
I ein marknad i konstant utvikling, vil du aldri gå
tom for nye og spanande utfordringar.
Nykelen er å forstå kundens behov.
Kjenner du ditt?
Ha meg med i tankane når
du skal velje yrke ...
VTB Stein Olav Lie
[email protected]
YRKESMESSA 2011

Sweco er ett av landets ledende rådgivende
ingeniørfirma.
I Seljord arbeider 30 ansatte med:
• Byggeteknikk
• VAR og miljøteknikk
• VVS og elektroteknikk
• Prosjektadministrasjon
Dersom du kan tenke deg å arbeide på et
«levende» rådgiverkontor ute i distriktet, men
likevel med gode muligheter for faglig utvikling
og internasjonale oppgaver,
ta kontakt med:
Vi løser alle typer oppgaver som:
- reparasjoner
- skader
- ombygginger
- påbygg/montering
- hydraulikkoppgaver
- oppretting
- lakkering
- sandblåsing
Regionleder
Bjarne Nenseter
Tlf. 35 06 44 01
[email protected]
SWECO Norge AS
Vekanvegen 10, Seljord, postboks 120, 3835 Seljord
Tlf. 35 06 44 44, faks. 35 05 09 41, www.sweco.no
Skien
Brunkeberg
Sentralbord: 35 50 33 50
Fax: 35 50 33 79
Sentralbord: 35 06 85 00
Fax: 35 06 85 01
Statkraft er størst i Europa innen fornybar energi. Konsernet produserer og utvikler vannkraft, vindkraft, gasskraft og fjernvarme og er en betydelig aktør på de europeiske energibørsene.
Statkraft har 3200 medarbeidere i mer enn 20 land.
DU KAN KOMME π Lærlinger π Fagarbeider π Ingeniører π Andre
LANGT MED
Vil du jobbe med ren energi? Statkraft er størst i Europa innen fornybar energi, og tilbyr utfordrende
REN ENERGI
arbeidsoppgaver i et innovativt og internasjonalt miljø med høy etisk standard.
Velkommen til Statkraft – et sted du kan være med på å gjøre en forskjell.
I Statkraft vil det i de kommende årene være behov for å styrke bemanningen på grunn av aldersavgang blant ﬂere av
våre ansatte. Dette vil i hovedsak dreie seg om fagarbeider – ingeniører, men også andre innenfor administrasjon og
ledelse kan bli aktuelt.
www.statkraft.no
For mer informasjon gå inn på vår hjemmeside www.statkraft.no

Den enkle reisemåten
Haukeliekspressen
Tide Buss
Telemarkekspressen
Grenlandekspressen
Setesdalekspressen
SØK KVITSUND.
GLED DEG TIL SKULESTART.
Ring vårt sentralbord - 35 06 54 00 - så sender vi deg
rutefolder.
Kom til vår internatskule, så stiller vi med engasjerte lærarar, ein haug av fritidstilbod og 200
gutar og jenter på jakt etter nye venner og
spennande opplevingar.
Vår plassgaranti sikrer deg plass om bord på alle våre avganger, hele døgnet langs hele rutetraséen. Blir den første bussen full, setter vi inn en ekstra.
Du trenger ikke reservere plass på forhånd, og plassgarantien er
inkludert i billetten.
Besøk www.kvitsund.vgs.no
-vi skal samme veien

Noko muffins
på Dalen …
Ungdomsbedrifta Seven Queens ved Vest-Telemark vidaregåande skule lagar brosjyrar
og sel muffins. MEHR musikk UB lagar eigne songar og drøymer om plateutgjeving.
VTB Stein Olav Lie
[email protected]
Ungdomsbedrift (UB) er valfag i
andre og tredje klasse ved VestTelemark vidaregåande skule på
Dalen. I år er det to forskjellige
bedrifter i aksjon.
– Me går alle i andre klasse, og
namnet Seven Queens blei til
etter idédugnad og litt tilfeldige
omstende. Men «seven» – 7 – er
me, så det er no så, smiler økonomisjef i bedrifta, Åsne Fossli Loddengaard.
Konsept
Det fyrste som må til når ei
bedrift er etablert, er å finne ein
forretningsidé.
– Då må me altså finne eit konsept me har tru på, og me starta
med ei marknadsundersøking.
Rett og slett for å sjekke om
marknaden var klar for muffins
og brosjyrar, seier Solveig Marie
Loftsgarden, marknadsansvarleg
og ein av dei sju i Seven Queens.
Alle sju har verv i styret for
ungdomsbedrifta, og berre det å
sette saman eit styre var utfordrande.
– Det er heilt klart lærerikt å
vite kva som skal til for å etablere
ei bedrift. Det er ufatteleg mykje
papirarbeid og mykje administrativt arbeid før ein kan setje i
gang, legg dagleg leiar Anne
Midtgarden til.
Fleksible
MEHR musikk UB: Elisabeth Nordskog Balazs (f.v.), Heidi Kristina Tvitekkja, Rannei Normann og Mina Boel utgjer
ungdomsbedrifta som lagar eigne songar. Namnet MEHR er etter fyrste bokstavane i fornamnet på dei fire tredjeklassingane ved VTVG.
Men det er ikkje berre brosjyrar
og muffins ungdomsbedrifta
ordnar. Dei tek også på seg andre
oppdrag.
– For det fyrste har me klare
retningsliner for å halde muffinsproduksjonen og rekneskapen for
det frå dei andre oppdraga me
har. I tillegg til å produsere brosjyrar tek me på oss å skaffe tskjorter med trykk på. Her er det
opp til kunden å avgjere kva som
skal trykkast, smiler Loftsgarden.
– Som du skjønar er me allsidige. Så langt kan me i alle fall slå
fast at muffinsane våre har blitt
populære. Men eg skulle nok
ynskje at fleire lærarar nytta seg
av tilbodet også, ler Midtgarden.
Gjeruge lærarar?
– Eg kjøper av og til, og dei er
kjempegode. Men det kan nok
hende fleire av lærarane er noko
gjeruge, smiler lærar Kjell Norgarden i det han passerar.
– Og berre så du veit det kjem
me til å selje muffins og kaker på
yrkesmessa. Og me tek gjerne på
oss å bake muffins til kven som
helst. Du finn meir om oss på
Facebook, reklamerer dei sju
dronningane i Seven Queens UB.
Årbok og musikk
Førre skuleår var dei fire jentene i
ungdomsbedrifta MEHR musikk
med på å lage årbok for Vest-Telemark vidaregåande skule. Boka

Seven Queens: Ungdomsbedrifta Seven Queens sel mellom anna muffins og dei produserar brosjyrar og trykker t-skjorter. Frå venstre: Solveig Marie Loftsgarden, marknadsansvarleg, Helene
Marie Storli Aaseth, salssjef, Anne Midtgarden, dagleg leiar, Ellen Steinstad, personalsjef, Åsne Fossli Loddengaard, økonomisjef, Kirsten Drenth, produktansvarleg, og Vilde Skinnarland, salssjef.
blei flott, men selde for dårleg.
Derfor blir det høve til å få kjøpt
denne boka på årets yrkesmesse
også.
– Det var dessverre fleire av dei
som sette seg opp på liste over
kjøparar som likevel ikkje kjøpte
boka. Dermed sat me att med
mange bøker og raude tal i rekneskapen, seier Heidi Kristina Tvitekkja, dagleg leiar i MEHR
musikk UB.
Årets bedriftsidé går ut på å
skrive eigne tekstar og melodiar,
for så å gje ut ei cd-plate.
– Me har alle fire eit forhold til
musikk, og meiner me utfyller
kvarandre godt, seier dei fire jentene som går i tredje klasse ved
VTVG.
– Elisabeth Nordskog Balazs er
manager og økonomiansvarleg,
Rannei Normann er skribent og
omsetjar, Mina Boel er designar
og eg er altså dagleg leiar, forklarer Tvitekkja.
– Sidan me gjorde ein del erfa-
ringar i fjor, har me i år valt å lage
eit eige produkt på eiga hand.
Dermed har me mykje betre kontroll på økonomien, seier Nordskog Balazs.
Eigne erfaringar
Så langt har jentene tri songar
klare, og innan yrkesmessa opnar
er planen at det skal vere åtte-ti
songar. Det blir mogleg å høyre
låtane på yrkesmessa.
– Eg byrjar å skrive ein tekst og
set melodi til. Så får Mina og Rannei i oppgåve å skrive nokre vers.
Dermed blir det ein song til slutt.
Så langt er me særleg fornøgde
med den fyrste songen me laga,
skryter Tvitekkja.
Tema blir stort sett henta frå
eigne opplevingar, og fyrste
songen «When they look at me»
handlar om mobbing, korleis det
er på skulen, korleis andre oppfattar deg, om einsemd og ikkje
minst korleis ein sjølv ynskjer å
bli oppfatta.
Tryggleik og samarbeid
– Det er veldig bra å skrive om det
ein opplever i skulen, og det gjer
oss trygge på kvarandre. Det skaper rett og slett tillit mellom oss,
seier Nordskog Balazs.
– Elles er det å drive ei ungdomsbedrift med på å lære oss å
arbeide saman, legg Normann til.
– Og me må få med at alle fire
har funne ei rolle i bedrifta som
me taklar og som me til slutt
håper fører til eit sluttprodukt i
form av plateutgjeving, seier
Boel.
– Er det nokon som har eit platestudio me kan låne, blir me veldig glade for å høyre frå dei, oppmodar Tvitekkja.
Til sals: Årboka for førre skuleår er
å få kjøpt på yrkesmessa.
OPPLÆRING PÅ VIDAREGÅANDE NIVÅ
VEST-TELEMARK VGS
VEST-TELEMARK VGS
VEST-TELEMARK RESSURESENTER
UNGDOMSBEDRIFT
UNGDOMSBEDRIFT
SKOGMO V.G. SKOLE
NOTODDEN V.G. SKOLE
RJUKAN V.G. SKOLE
LUNDE V.G SKULE
SØVE V.G SKOLE
BØ V.G SKULE
KVITSUND GYMNAS
SKIEN V.G SKOLE
TVEIT VIDAREGÅANDE SKULE
KVS-BYGLAND
ELEVOMBUDET
Studieførebuande, mekaniske fag og helse-og sosialfag
Elevrådet
Prosjekt, kurs, etterutdanning
Seven Queens UB
MEHR musikk UB
Bygg og anleggsteknikk
Service- og samferdsel-fag, IKT-servicefag,
service og sikkerhet, transport og logistikk
Elektrofag, byggfag og idrettsfag
Bygg og anleggsteknikk,
Design og håndverk, elektrofag
Naturbruk, jord- og skogbruksfag
Idrettsfag, restaurant- og matfag,
medier og kommunikasjon.
Studieførebuande
Musikk/dans/drama
Naturbruk
Kristen videregående skole med tilbud
innan naturbruk og tradisjonsbygg
Elevrettigheter
OPPLÆRING ETTER VIDAREGÅANDE
FORSVARET
FOLKEHØGSKULAR
VETERINÆRSTUDIET
BI HANDELSHØYSKOLEN
NTNU
BIBLIOTEK
JUSSTUDIET
PSYKIATRISK SJUKEPLEIE
MEDISINSTUDIET
FAGSKOLEN I TELEMARK
HØGSKULEN I TELEMARK (HiT)
Utdanning/militærteneste
Seljord Folkehøgskule
Vetrinærutdanning
Markedføring, økonomi og eiendomsmegling
Teknisk utdanning
Bibliotekutdanning
Jusutdanning
Psykiatriutdanning
Legeutdanning
Teknisk utdanning
Avd. for teknologiske fag, helse- og sosialfag,
lærarutdanning og estetiske fag og folkekultur.
UNIVERSITETET FOR MiILJØ- OG BIOVITENSKAP Miljø, energi, biologi, landskap
FARMASISTUDIET/APOTEKTEKNIKAR
Farmasiutdanning
BARNEVERNSPEDAGOG
Barnevernutdanning
SOSIONOMSTUDIET
Sosionomutdanning
ERGOTERAPIUTDANNING/AKTIVITØR
Ergoterapiutdanning
FYSIOTERAPIUTDANNING
Fysieterapistudium
SJUKEPLEIAR, VERNEPLEIAR
Sjukepleier og vernepleiar
HØYSKOLEN I BUSKERUD
Optiker og synsvitenskap
TINE MEIERIER HAUKELI
Meieriutdanning
MEDIA - OG JOURNALISTUTDANNING
Journalistutdanning
AMBULANSETENESTE
Utdanning og yrke, Telemark ambulanseteneste
TANLEGESTUDIE
Tannlegeutdanning
TANNPLEIEUTDANNING
Tannpleiarutdanning
DESIGN OG KREATIV UTDANNING
Mote -og designutdanning
LÆRINGSSENTERET
Nettbasert høgskuleutdanning
MUSIKKUTDANNING
Korleis bli musikar?
Bildeglimt yrkesmessa 2010
Kva s
skjer?
JOBB OG OPPLÆRING
LO I TELEMARK
FAGFORBUNDET TELEMARK
Organisering av ungom
OPPLÆRINGSKONTORET FOR ANLEGG- OG BERGFAG I BTV
OPPLÆRINGSKONTORET FOR BYGGFAGA I TELEMARK
Læreplassar/fagbrev
Læreplassar/fagbrev, tømrar,
murar og betongfag
OPPLÆRINGSKONTORET FOR
VERKSTADINDUSTRIEN I TELEMARK
OPPLÆRINGSKONTORET FOR BILFAG I TELEMARK
OPPLÆRINGSKONTORET LOGISTIKK- OG TRANSPORTFAG
OPPLÆRINGSKONTORET FOR RØRLEGGARFAGET I TELEMARK
OPPLÆRINGSKONTORET FOR OFF. SEKTOR I TELEMARK
OPPLÆRINGSKONTORET FOR SALG OG SERVICE,
RESTAURANT OG MATFAG
OPPLÆRINGSKONTORET FOR PROSESSINDUSTRIEN
STATKRAFT
STATNETT
SWECO
K-TECH OPPLÆRINGSSENTER I KONGSBERG
QMATEC DRILLING
DALEN MEKANISKE
IKM MASKINERING AS
Læreplassar/fagbrev, sveisar,
industrimekaniker og CNC-operatør
Læreplassar/fagbrev
m.a. bilmekanikar, lette- og tunge
kjøretøy, bilskade
Utdanning innan transport
Læreplassar/fagbrev m.a. industri- og
sanitærrærleggar - VVS-tekniker
Læreplassar/fagbrev
Helsearbeidarfaget,
barne- og ungdomsarbeid
Restaurant og matfag
Læreplass innan prosessindustrien
Jobb som ingeniør, industrmekaniker
og elektro.
Linjemontør
Rådgjevane ingeniørar
Sveisere, IKT-servicefag,
verktøymakere, industrimekanikere
Montering, sveising og konstruksjon
CNC og maskinering
Spesialist innan sveis og maskinering
SKORVE ENTREPRENØR
VEIDEKKE ENTREPRENØR ASA
Jobb som tømrer
Anlegg, tunnell, dykking, bygg
og betong
HAUGERUD & NILSEN
Mekaniker tunge kjøretøy
STATENS VEGVESEN
TELEMARK BILRUTER
TELEMARK GODSLINJER
Trafikant og kjøretøyavd.
Jobb som bussjåfør
Jobb som langtransportsjåfør
NAV-KONTORA I VEST-TELEMARK
VEST-TELEMARK NÆRINGSFORUM
FRISTADSENTERET
SCANA MAR -EL A/S
FAGOPPLÆRING I ARBEIDSLIVET
ATTFØRINGSSENTERET PÅ RAULAND
Arbeid, utdanning og yrkesrettleiing
Telejobb
Jobb innan handel
Elektronikk og kybernetikk
Læreplassar/fagbrev
Jobbar ved attføringssenteret
STATOIL ASA
Nordsjøen som arbeidsplass
VEST-TELEMARK NÆRINGSUTVIKLING AS
TOKKE KOMMUNE
VINJE KOMMUNE
FYRESDAL KOMMUNE
POLITI OG LENSMANNSETATEN
BANK
FORSIKRING
SKATT SØR
ARBEID INNANFOR KYRKJA
VEST-TELEMARK KRAFTLAG
Etablering av næring i Vest-Telemark
Jobbar innan helse- og omsorg
Jobbar innan teknisk sektor
Jobbar innan kultur- og oppvekst
Politiutdanninga
Jobb innan bank
Jobb innan forsikring
Samarbeid mot svart økonomi
Presteutdanning og diakoniutdanning
Rekruttering og utdanning innan
elektrobransjen
Jobb som elektrikar
RAULAND ELEKTRISKE
IT 4YOU
FAMILIEKONTORET I ØVRE TELEMARK
MARITIMT KONFERANSESENTER
JORDSKIFTERETTEN
IT utdanning og jobb
Familieterapeut
Jobb til sjøs
Ein problemløysar for alle som eig ein
bit av Noreg. Jus knytt til eigedom og
landmåling
«FRITIDA på DALEN»
Tilbod for ungdom på Dalen

– Årets Zululan, større og betre
Etter to år der Thomas Koren har vore med
som hjelpar i staben til datapartyet i Kviteseid, står han i år som leiar av det tredje
Zululan-partyet som blir arrangert 1. til 3.
april.
Dei to fyrste arrangementa blei haldne
på Sundvang kulturhus med om lag hundre deltakarar. I år blir datahelga i den nye
fleirbrukshallen.
Thomas håpar mange vil kome på årets
arrangement, som byr på mange ulike
aktivitetar for ungdom mellom 13 og 19 år,
og som har trafikktryggleik som tema.
– Zululan er eit rusfritt arrangement for
ungdom frå heile Vest-Telemark. I år vil det
overgå begge dei tidlegare arrangementa
me har hatt. Det blir større og betre,
garanterer han.
– Me har større budsjett i år, og det er
supert at Kviteseid kommune låner vekk
hallen. Interessa for å bli med er stor, og eg
håpar at me minst blir 200 deltakarar. seier Thomas.
Datafest: Årets Zululan blir større og betre enn nokon gong, lovar arrangøren. (Arkivfoto)
Vi har 60 tilsette.
80% av desse har
elektroteknisk utdanning.
-frå energimontør til sivilingeniør.
Seljord kommune
Seljord er det største handelssenteret i
regionen og har eit variert næringsliv
med mange ulike verksemder.
Aktive grender og eit moderne
sentrumsmiljø gjev grunnlag for ein
spanande arbeidsmarknad.
Saman med kommunale, regionale og
statlege tenestetilbod, vil du finne eit
breitt utval av arbeidsplassar i bedrifter
innan ingeniørrådgjeving, IKT,
mekanikk, handel …
www.seljord.kommune.no
Mange av desse vil gå av med pensjon dei neste 10 år.
Det blir derfor behov for å tilsette mange nye.
-Sats på ei framtid med kraft!
Vi har til ei
kvar tid 3
lærlingplassar
3891 Høydalsmo - Tlf. 35 07 57 00 - Telefaks 35 07 57 01
[email protected] www.vtk.no
på papir fram
til 15. juni for kr………
Bestill på [email protected]

a
b
a
r
t
n
e
Stud
Ord. pris: 1/1 skuleår kr 750,- og 1/2 skuleår kr 470,-

før vidaregåande
var fullført
Engasjement og vilje til å lære
resulterte i jobbtilbod alt før
Thomas Koren (19) var ferdig på
vidaregåande.
VTB Tone Tveit
[email protected]
Då det fyrste datapartyet Zululan vart arrangert i
Kviteseid for to år sidan tok arrangørane kontakt
med Kvitsund gymnas på jakt etter datainteresserte friviljuge som ville vere med og arrangere.
– Eg fekk høyre om Zululan via ein kompis, og
ynskte å bli med. Me fekk datamaskin heime i
1995, og internett tidleg. Eg har nok blitt datainteressert sidan faren min også er det, fortel Thomas Koren (19) frå Atrå i Tinn.
Han fortel at arbeidsoppgåvene på Zululan gav
lærerik erfaring.
– Datapartyet inneber mykje moro og lite søvn,
og ein lærer utruleg mykje, seier Thomas som har
vore med og arrangert Zululan to gonger i Kviteseid.
– Arbeidet mitt gjekk på å setje opp spelservarar og velje ut kva konkurransar me skulle ha
med, fortel Thomas.
Fekk tilbod
I april i fjor blei Thomas kontakta av verksemda
NC-Spectrum, som held til i Kviteseid sentrum,
med spørsmål om han kunne tenke seg å jobbe
hos dei når han var ferdig med den vidaregåande
utdanninga på Kvitsund gymnas.
NC-Spectrum er eit konsulentselskap som har
fokus på prosjektering, rådgjeving, etablering og
drift av elektronikk og infrastruktur i breibandsnett. Verksemda står i spissen for det tekniske på
datapartya som blir haldne i Kviteseid for tredje
gong i år.
– Korleis reagerte du på jobbtilbodet?
– Eg blei ganske overraska og veldig glad over å
få eit slikt tilbod. Eg hadde ikkje venta meg det,
seier 19-åringen.
Droppa millitæret
Thomas hadde tankar om å søkje seg vidare til
universitet i USA for vidare utdanning, men trong
tid for å ta opptaksprøver.
– Så eg hadde nok hamna i militæret dette året,
om eg ikkje hadde fått jobb i Kviteseid, seier Thomas.
– Kva arbeidsoppgåver har du?
– Eg jobbar mest med support for kundar som
nyttar Telefiber, eller Dean som er Drangedal
elverks leverandør. Elles jobbar eg med sal og
reklame for eit system som blir utvikla for overvaking av nettverk, fortel 19-åringen.
Vil til USA
– Kva er planen framover?
– Eg skal vidare på skule og dei erfaringane eg
har fått dette året har gjeve meg eit tydelegare
perspektiv på utdanning eg vil halde fram med.
Eg reknar med at eg tar ei utdanning innan elektroingeniør eller mekanikk og har søkt på to universitet i USA, fortel han.
Thomas innrømmer at det er eit av universiteta
i USA som står øvst på ynskjelista, men at det er
bare tri prosent av alle søkjarane som kjem inn.
– Blir det ikkje USA er NTNU eller universitetet i
Oslo andre alternativ, men eg har også sett på
utdanningar i Sverige og Storbritannia, avsluttar
19-åringen.
Teknisk: Thomas Koren frå Atrå i Tinn fekk tilbod om jobb hos NC-Spectrum etter vidaregåande på Kvitsund gymnas og blei difor verande
i Kviteseid.
– Bare gode erfaringar
Dagleg leiar i NC-Spectrum, Eva Brekka,
er godt fornøgd med at dei tilsette Thomas Koren direkte frå vidaregåande.
– Det har fungert heilt utmerka, Thomas har vore veldig interessert i å lære.
Då me tilsette han, hadde me behov for
ein person til i arbeidsstokken, men
sjølv om me var klare over at Thomas
bare blei her eitt år, og skulle vidare på
skule, valte me han. Det er positivt at
han vil utdanne seg vidare, seier Brekka.
– Når me søkjer etter nye medarbeidarar oppfordrar me nyutdanna til å søkje.
Ungdom i dag må forstå at ein treng
ikkje vere utlært og ekspert. Har ein den
grunnleggjande skulebasisen og er
engasjert, motivert og viser vilje til å
lære nytt, slik Thomas var då me jobba
saman på datapartyet, er det ein god
grunn til å tilsetje personen, seier Brekka.
Ho meiner at Zululan er ein flott arena
for å vise at ein er interessert og har lyst
til å jobbe innan IT.
– Om ungdom ynskjer å vere med og
arrangere får dei ein attest, noko som
spelar positivt inn når ein skal vidare og
søkje jobb. Det blir på same måte som
når ein til dømes er leiar i eit lokallag.
Det viser innsats. Og ein arbeidsgjevar
vil gjerne ha tilsette som er motiverte og
engasjerte, det er alle tent med, seier
Brekka som snart startar søket etter ein
ny tilsett.
– Ungdom må hugse på at engasjement, motivasjon og vilje til å lære tel
veldig mykje når ein søkjer jobb, avsluttar Brekka.

– Skulen er liten
og det er kaldt i Noreg
Men elles trivst 17-år gamle Chanchai Saengsawang frå Thailand godt. Han bur
hjå ein vertsfamilie i Fyresdal, og går i andre klasse ved Vest-Telemark vidaregåande skule på Dalen.
VTB Stein Olav Lie
[email protected]
– Eg kom til Noreg for å få erfaring, og eg visste at Noreg er eit
godt land å leve i. Eg kom i
august i fjor, og reiser heim att i
juni, smiler Chanchai, som kjem
frå den nordaustlege delen av
Thailand.
Forskjellige storleikar
Han kom frå det dei kallar Public
School med 3.000 elevar, og han
opplever sjølvsagt skulen på
Dalen svært forskjellig frå der han
kom frå.
– Det er ein stor overgang, men
eg må seie at det er mykje betre
med ein mindre skule. Då får
lærarane betre tid til kvar enkelt
elev, og det er ingen tvil om at
skulane i Noreg er myke betre i så
måte, seier han.
– Kva var den største overgangen ved å kome til Noreg?
– Det er som sagt storleiken på
Det er heilt
opp til deg
sjølv
eigentleg,
men det er
viktig å stå
på medan
du går på
skule.
På plass: Helene Berge Frantzen
trivst godt som lærling på
Statfjord A. (Privat foto)
skulen, og så er det den kalde
vinteren, ler han.
– Vanskeleg å snakke norsk
Chanchai har norskundervisning
to timar i veka, og sjølv om han
ikkje snakkar mykje norsk, har
han lært seg å skjøne delar av
språket.
– Eg synest det er vanskeleg å
uttale norske ord, men eg lærer
litt om litt. Lærarane er veldig tålmodige og dei tek seg tid til meg.
Eg er imponert over kor flinke dei
er, og eg føler stort sett at undervisninga går greitt for meg, meiner Chanchai.
– Kvifor akkurat Dalen?
– Eigentleg skulle eg vel til Kristiansand, men sidan vertsfamilien min er frå Fyresdal blei det
avgjerande. Eg tek bussen til og
frå skulen kvar dag, smiler han.
Skremt i skibakken
– Har du fått prøve deg på ski?
– Ja, eg har prøva både slalåmski og snøbrett, men eg synest
det er litt skummelt og vanskeleg. Å ta heisen opp er moro, og
eg må innrømme at det nok har
freista å ta heisen ned att også,
ler han.
Chanchai er buddhist og han er
ikkje van med å feire jol. Den 24.
desember feira han joleftan i Fyresdal hjå vertsfamilien.
– Det var veldig triveleg, og det
er interessant å oppleve andre
kulturar, seier han.
Kontakt kvar veke
17-åringen har kontakt med familien i Thailand eit par gonger kvar
veke. Han innrømmer at han saknar familien.
– Eg snakkar med dei via Skype,
internettelefon, ein eller to gong-
er i veka. Sjølvsagt saknar eg
familien, men eg må seie det har
gått bra likevel, slår Chanchai
fast.
Han har vent seg til den norske
maten, men ikkje alt fell like godt
i smak.
– Eg er vant til krydra mat, og
det har gått greitt å ikkje ha like
strekt krydra mat her. Men er det
ein ting eg ikkje likar, så er det
puffa ris med mjølk, seier han.
Stor temperaturforskjell
At han synest det er kaldt i Noreg,
er det vel heller ikkje noko å seie
på. På denne tida av året er det
ikkje uvanleg med 30 varmegrader i Thailand.
– Til vanleg er det 30 plussgrader, men i år har det vore litt kjøligare enn vanleg så temperaturen har vore rundt 24 – 25 grader,
forklarer Chanchai …
Ikkje rart han synest det er kaldt
her til lands då. Men han var
tydeleg budd på kulda, for varme
klede hadde han med seg då han
kom.
– Det har ikkje vore problem
med kleda, men eg må nok innrømme at i den kaldaste perioden
i vinter har eg nok berre vore ute i
avgrensa tid. Det har berre blitt
turen frå huset til bussen, ler han.
Mange nye vener
– Kva med framtida, blir det meir
skulegang i Noreg?
– Planen er å reise heim den 24.
juni. Så skal eg studere i heimlandet, og kva som skjer vidare veit
eg ikkje no. Men det har så langt
vore ei flott tid i Noreg, og eg har
fått mange gode vener. Flest i Fyresdal, naturleg nok, seier Chanchai før han må bli med på undervisinga att.

Bra skule: – Det er ikkje tvil om at skulane i Noreg er betre enn i Thailand. Færre elevar gjer at lærarane får betre tid til kvar enkelt, seier Chanchai Saengsawang frå Thailand.
Helene – lærling på plattform
Etter to år på TIP (teknikk og industriell produksjon) ved Vest-Telemark vidaregåande
skule på Dalen, fekk Helene Berge Frantzen frå Skafså lærlingplass offshore.
VTB Stein Olav Lie
[email protected]
Som avgangselev ved Tokke skule,
hadde Helene ein plan om å kome
seg i arbeid offshore. Tanken var å
få seg ein borejobb på ei eller
anna plattform i Nordsjøen. Likevel var det nok litt tilfeldig at ho
valde TIP på Dalen.
– Det einaste eg var heilt sikker
på var at eg ikkje hadde lyst til å
gå allmennfag. Dermed var det
TIP som blei alternativet for meg,
og det praktiske ved å bu heime
gjorde valet lett, seier Berge
Frantzen.
To år på Dalen
Ho fann seg etter kvart så godt til
rette at ho også ville gå andre året
på Dalen, og då var det industrimekanikar som freista mest.
– Eg var inne på tanken å gå
andre året i Bergen der eg kunne
lære meg boreteknikk og dermed
oppfylle den opphavlege draumen. Men alle fordelane med å bu
heime og gå på ein skule med
dyktige lærarar, moderne utstyr
og eit bra miljø vog tyngst, smiler
Helene.
Ho søkte sjølv om lærlingplass
hjå fleire bedrifter, og fekk ja hjå
alle saman. Til slutt stod valet
mellom British Petroleum (BP) og
Statoil.
Mange søkarar
– Valet fall til slutt på Statoil, men
det var ikkje eit enkelt val. Av
nærare 2.000 søkarar, var det vel
300 som fekk plass på land og til
havs, forklarer Helene.
Fyrste turen på plattform gjorde ho i september i fjor. No har ho
gjort unna den fjerde turen, og ho
kom heim for ei veke sidan. To
veker på og fire veker fri er
arbeidssyklusen hennar.
– Eg er på Statfjord A, om lag
ein times helikoptertur frå Flesland i Bergen. Me ser over til den
engelske sektoren og Brent-feltet
utanfor Shetland, og skimtar ljoset frå plattformene der. Det er
nesten som å vere på Skafsåheia
der ein skimtar ljoset frå ei og
anna hytte i det fjerne, skjemtar
ho.
Godt betalt
– Kvifor offshore?
– Det er vel ikkje hemmeleg at
dei som arbeider i oljeindustrien
og på plattform tener ganske
godt. I tillegg er det gode ordningar med arbeidstid, og så
langt har eg berre godord om miljøet også. Rett nok var det lange
dagar den fyrste turen, men etter
kvart som ein gjer seg kjent om
bord og kva jobben går ut på, går
dagane unna i ein fei, seier
Helene.
– Og så vil eg no seie at lærlingløna slett ikkje er dårleg, legg ho
smilande til.
Mykje vedlikehald
Arbeidsoppgåvene hennar går
mykje ut på å vedlikehalde og
eventuelt reparere viktige installasjonar på plattforma. Mellom anna
er det pumper som treng overhaling og oljeliner som treng inspeksjon.
– Det er mykje førebyggande
arbeid rett og slett, konkluderar ho.
Så langt har ho nytta friperiodane til å arbeide litt både på den
vidaregåande skulen på Dalen og
på Statoil på Dalen. Inneverande
periode skal ho vere med på tri kurs
som er viktige for arbeidet ho gjer.
– Det blir mykje kursverksemd
framover, og det blir interessant.
Eg har mykje å lære og sette meg
inn i, seier Helene.
Ho håper at det blir høve til fast
jobb i Statoil etter at lærlingperioden på to år er over.
– Det blir i alle fall sagt at dersom
dei er fornøgde med jobben me
lærlingar gjer, så er det store sjansar for at me får tilbod om faste
jobbar. For meg høyrest dette bra
ut, og eg skal i alle fall stå på og
gjere mitt beste for å nå målet
mitt, smiler Helene.
Ungjenta frå Skafså er også
overtydd om at jobberfaringa ho
har frå før, har mykje å seie i høve
til at ho fekk lærlingplass.
– Eg har jobba ved sida av skulegangen fleire år, og akkurat det
viser at ein er viljug til å jobbe og
stå på, meiner ho.
Mange fritidssyslar
Helen kan fortelje om god mat og
greie buvilkår ute på plattforma.
Hobbyar og tidsfordriv er heller
ikkje noko problem. Ei heller vitsane som dei hardbarka veteranane serverer i blant.
– Ein kan fort bli bortskjemt av
all den gode maten, og det er nok
fort gjort å fleske på seg nokre
kilo. Men eg trur kanskje ein kan
bli matlei, og derfor er det godt å
kome heim til vanleg mat etter to
veker på plattform. Eg bur på
einelugar og har eige fjernsyn der.
Elles er det filmrom, flott treningsstudio, verkstad der ein kan
jobbe med private prosjekt i fritida, og så er det sjølvsagt mogleg
å fiske, smiler ungjenta.
– Og fisk har det blitt?
– Det har blitt fleire store godbitar, og eg har fått med meg flotte filetar heim. Godt var det også,
ler ho.
Deg sjølv det kjem an på
– Har du nokre gode råd til andre
som tenkjer seg til offshorearbeid?
– Det er heilt opp til deg sjølv
eigentleg, men det er viktig å stå
på medan du går på skule. Med
mange om beinet til lærlingplassar, kan det til slutt vere gode
karakterar som avgjer om du kjem
med eller ei. Og det blir som elles i
livet at gjer du ein god innsats får
du betalt for det, seier ein superfornøgd lærling på Statfjord A.

Uroa: Geir
Venås er uroa
for manglande
rekruttering til
ambulansearbeidaryrket i
regionen. I bilen
Kjetil Olsnes
(t.v.) og Kenneth
Haugland.
Bekymra for rekrutteringa
Geir Venås har køyrt ambulanse i meir enn 40 år. No er han uroa for framtida
for ambulansetenesta i regionen.
VTB Øystein Øygarden
[email protected]
Geir Venås eig i dag ambulansetenesta i både Seljord og Vinje.
Han ser eit generasjonsskifte
tvingar seg fram. Rekruttering av
nye ambulansearbeidarar er ei
utfordring. Venås oppmodar
unge vesttelar til å velje ambulanseyrket.
– Det uroar meg at så få i regionen vel å ta ambulanseutdanning. Eg etterlyser rett og slett
søkjarar frå Vest-Telemark til
ambulansefaglina, seier Venås.
Han ynskjer stabil arbeidskraft,
og veit at det er vesttelane som
er nykelen til dette.
– Det er viktig med lokal forankring. Folk pendlar ikkje i årevis til Vest-Telemark om ein bur
utanfor regionen. Då er ofte jobben meir eit springbrett til andre
jobbar. Dette fungerer berre som
brannsløkking ei lita beite, meiner Venås.
Erfaring viser at det er lettare å
rekruttere til Seljord enn til Vinje
der om lag halvparten av dei tilsette i ambulansetenesta bur i
området. Resten pendlar.
Ingen dag er lik
Ambulansetenesta er spesialhelsetenestas forlenga arm og har
Ambulansearbeidar
– Frå 1. april er det krav om at minst ein av personellet på ambulansen skal ha autorisasjon som ambulansearbeidar. Anna helsepersonell må kunne dokumentere annan relevant akuttmedisinsk, pleiefagleg eller redningsteknisk kompetanse.
– Fireårig utdanning. Dei to fyrste åra på skule (VG 1 helse og sosial og VG 2 ambulansefag). Deretter to år i lære før ein går opp til fagprøve.
– I visse tilfelle kan ein bli autorisert ambulansearbeidar som privatist. Den totale praksistida skal vere fem år, og minimum tri år må vere praksis i 100 prosent stilling eller tilsvarande frå profesjonell ambulanseteneste.
Krav til ambulansearbeidaren
Fagleg kunnskap og oppdatering.
Mogen som person.
Sjølvstende.
Nestekjærleik.
Tilfredstille krava til førarkort klasse B i løpet av læretida.
Fysisk og psykisk styrke.
God helse.
God vandel.
Kjelde: www.ambulansearbeider.no
ansvar for akuttmedisin utanfor
sjukehus. Faget er under kontinuerleg utvikling.
– Kvifor bør unge velje å bli
ambulansearbeidar?
– Om dei har empati og interesse for å hjelpe folk er dette ein
veldig spennande jobb. Det er eit
utfordrande yrke der ingen dagar
eller turar er like, seier Venås.
– Det er eit gjevande yrke og
me får utfordringar me ikkje ville
fått i ein annan jobb. Det er fint å
kunne hjelpe folk, legg ambulansearbeidar Kenneth Haugland til.
Yrket har endra seg mykje
sidan Venås byrja i 1969. I dag er
det store krav til kompetanse og
tyngde. Haugland karakteriserer
ambulansen som eit sjukehus på
hjul.
Etter 1. april i fjor blei det eit
absolutt krav at ein av dei to i
ambulansen skal ha fagbrev. I tillegg er det også visse andre krav
som må vere oppfylt av ambulansepersonellet.
– Det er ei utfordring å få kabalen til å gå opp, medgjev Venås.
– Men det er ei utfordring i heile landet, frå Nordkapp til Lindesnes, legg han til.
I yttarste konsekvens kan ein
ambulansebil bli sett ut av drift
enkelte dagar som fylgje av kravet.
Trongt nålauge
For å bli ambulansearbeidar må
ein ha to år på vidaregåande
skule, og to år som lærling. Det
er berre Skogmo vidaregåande
skule i Skien som tilbyr ambu-
lansefaget i fylket. Skulen har
totalt 15 plassar, men berre 3 til 5
av desse plassane er for telemarkingar. Dei andre elevplassane blir selt til Buskerud, Vestfold og Agder-fylka. Ifylgje Hennie Westgaard, inntaksleiar i
Telemark, søkte 33 telemarkingar plass på VG 2 ambulansefag
dette skuleåret.
– Det er eit trongt nålauge,
medgjev Westgaard.
Ho seier det i Telemark ikkje er
behov for fleire enn 4 til 5 elevplassar i ambulansefaget, og at
det ikkje er aktuelt å auke talet
på utdanningsplassar.
Opplæringslova er streng og
det er berre karakterane som blir
tatt omsyn til når elevplassane
blir tildelt. Ei anna utfordring er
lærlingplassar for elevane.
– Men med god innsatsvilje får
dei fleste lærlingplass, seier avdelingsleiar Siri Torjussen ved Skogmo vidaregåande skule.
Treng vesttelar
Geir Venås etterlyser fleire utdanningsplassar, men understrekar
at løysinga for distrikta avheng
av tilhøyre. Han ser dette som
distriktspolitikk, og meiner
utspelet er i tråd med det stadige
ynsket om å få folk tilbake til
regionen.
– Men for meg hjelper det ikkje
med fleire plassar, om ikkje vesttelar vel denne yrkesvegen, seier
han, og meiner at ambulansefag
på ein vidaregåande skule i VestTelemark kunne hjelpe på situasjonen.

Konkurrerte
i kokkelering
Like før jol vann elevane ved den vidaregåande skulen i Seljord telemarkmeisterskapen i kokkfag.
VTB Anne Sofie Tresland
[email protected]
I konkurransen satsa elevane på
økologisk lammekjøt frå Olav
Bjørge i Seljord. På menyen stod
lammesteik med rotgrønsaker og
ulike beter; både tradisjonelle
som gulrot, selleri og raudbete,
og importerte som gule beter og
rettich. Saman med stua poteter
og urtesjysaus gav dette eit
resultat som var med på å sikre
sigeren.
Frå skulen blir det opplyst at
hermetisering var eitt av kriteria
for årets tevling. Seljord-elevane
hadde hermetisert pærer, med
ein lake basert på tyttebær, stjerneanis, kanel og nellik som blei
koka inn til ein dessertsaus.
Vaniljepanacotta og heimebaka
kjeks blei servert som tilbehør.
Domarpanelet bestod av Hanne
Sondresen frå Opplæringskontoret for sal, service og restaurantog matfag, matkontakt hjå Fylkesmannen i Telemark, Bob Gottchal, medan hovuddomar var
Erling Vik frå Kokkemeisterlauget.
Små marginar
Dette er ikkje fyste gongen seljordelevane har delteke i ein slik
konkurranse, det gjorde dei også
i 2008. Og resultatet blei det
same, dei vann og gjekk vidare til
Austlandsmeisterskapen. I år blei
Elevlaget frå den vidaregåande skulen i Seljord: Frå venstre: Man Khu Chit frå Bø, Nicklas Johansen frå Treungen, lagleiar Naw Mupae Naing frå Gvarv og Gunhild Olsen Moen frå Heddal. (Foto: Bob Gottschal, Fylkesmannen i
Telemark)
Freistande hovudrett: Økologisk lammesteik, bakte beter og glaserte rotgrønsaker, urtesaus og potetstuing. (Foto: Liv Grethe Ekre, Bø vidaregåande
skule, avdeling Seljord)
Kviteseiding deltok i yrkes-EM
I desember var Jon Olav Steinsland (21) ein av deltakarane på
det norske yrkeslandslaget som
deltok i europameisterskapen i
yrkesfag i Lisboa i Portugal.
Landslaget var sett saman av 16
deltakarar frå 13 ulike fag, og deltakarane var mellom 18 og 25 år.
På Euroskills, betre kjent som
yrkes-EM, blei det mellom anna
tevla innanfor faget CNC maskinering, som er Steinsland sitt fag.
Steinsland fekk femteplass
innanfor CNC-faget, elles fekk dei
norske deltakarane med seg eitt
gull, to sylv og to bronse frå europameisterskapen.
CNC-operatørens arbeidsoppgåver er mellom anna å planleggje og gjennomføre produksjon,
velje skjereverktøy og skjeredata,
lese teikningar og arbeidsskild-
ringar, og bruke, utvikle og redigere program for å styre verktøymaskiner. CNC-operatøren brukar
avansert teknologisk utstyr og
maskiner i arbeidet.
Steinsland jobbar i dag ved Volvo Aero på Kongsberg, og vart
tatt ut til yrkeslandslaget då han
gjekk i lære innanfor teknikk og
industriell produksjon. Han tok
fagbrevet ved verksemda K-teck i
fjor vår. Han synest CNC er eit
interessant fag, og kunne ikkje
tenkt seg eit anna yrke.
På landslaget: På slutten av læretida ved verksemda K-teck på
Kongsberg vart Jon Olav Steinsland frå Kviteseid plukka ut som
ein av seksten deltakarar på yrkeslandslaget for å representere CNCfaget. (Foto: WorldSkills Norway)
denne meisterskapen halden på
Lillehammer, på Mesna vidaregåande skule, i midten av januar.
Der var konkurransen hardare.
Seks lag kjempa om heider og
ære. Elevane frå Seljord kom på
ein fjerdeplass, og gjorde det
ganske skarpt, slik alle laga gjorde det.
– Den høgste poengsummen var
85, og det var bare 9 poeng som
skilde laga, fortel dagleg leiar ved
skulen i Seljord, Liv Grethe Ekre.
Austlandsmeisterskapen for
elevar i vidaregåande skule er eit
samarbeid mellom Kokkenes
Mesterlaug, Opplæringskontoret,
vidaregåande skular, fylkeskom-
munane og landbruksavdelingane hjå Fylkesmannen i dei sju
austlandsfylka. I fylgje Fylkesmannen i Telemark er konkurransen eit tiltak for å auke kunnskapen om, og forbruket av, lokal og
økologisk mat. Vidare er intensjonen å auke kunnskapen om
smak og å øve opp sanseorgana.

Må vurdere: – Det er svært mange omsyn å ta når ein skal byrje på vidaregåande skule. Lineval og hybelliv er to viktige moment, seier rådgjevar Per Stordrange ved Vest-Telemark vidaregåande
skule på Dalen.
Vanskeleg, men viktig å velje rett
Frå skulen starta sist haust og fram til no, har VestTelemark vidaregåande skule blitt kontakta av åtte
elevar som angra på at dei ikkje byrja på Dalen. Ikkje
alle taklar hybellivet heller.
VTB Stein Olav Lie
[email protected]
To gonger i løpet av skuleåret er
det mogleg for elevar i 10. klasse
å hospitere ved dei forskjellige
vidaregåande skulane i fylket.
Dette er eit tilbod som skal gjere
det enklare for den einskilde å
velje kva skule ein vil byrje på.
– Det er klart at ein eller to
dagar med hospitering ikkje er
mykje, og det skal godt gjerast å
presentere skulen godt nok på så
kort tid. Men det gjev i alle fall
ein liten smakebit, seier rådgjevar ved den vidaregåande skulen
på Dalen, Per Stordrange.
To sider
At så mange som åtte elevar har
angra på valet sitt, og ynskjer seg
til Dalen, er både trist og bra
meiner han.
– At folk ynskjer seg til oss tek
eg som eit positivt teikn. At så
mange føler at dei har valt feil er
litt skremmande. Men det er
klart at det er mange faktorar
som spelar inn for dei unge. Kanskje blir ikkje linevalet dei har
gjort så bra som det dei trudde.
Kanskje er det hybellivet som
gjer det vanskeleg å vere på ein
framand stad. Alle dei åtte aktueller frå Vest-Telemark, og så
langt er det vel fire eller fem av
dei som har byrja hjå oss, forklarer han.
ke oss så langt det let seg gjere,
men det kan rett og slett vere at
det praktisk er umogleg for oss i
enkelte tilfelle. Søkeljoset må
rettast på valet elevane gjer, og
at dei må tenkje seg godt om i
høve til hybelliv og eit nytt miljø.
Her har sjølvsagt dei føresette ei
rolle å spele også, meiner Stordrange.
Krev ekstra innsats
Han seier at skulen alltid har
hatt spørsmål om skulebytte,
men aldri så mange som i år.
Ein av skulelevane bytta skuleplass til Dalen fordi han ikkje
fann seg til rette korkje på skulen eller på hybel.
– Eg bytta line fordi eg fann
ut at det eg hadde valt ikkje
var interessant for meg. Heimlengsel var også ein viktig faktor, og eg må innrømme at eg
ikkje takla det å bu på hybel
Men det er ikkje sjølvsagt at det
let seg gjere å bytte skule for
alle. Uansett betyr det ekstra
innsats for både elevar og lærarar.
– Å bytte frå ei line til ei anna
fører med seg at elevane må
gjere ein ekstra innsats i dei faga
dei ikkje har hatt der dei var. Det
betyr også at lærarane må bruke
ekstra krefter på dei elevane. Når
det er sagt så ynskjer me å strek-
Utfordrande hybelliv
saman med fleire, seier eleven.
Han såg fram til å kome på
hybel, og hadde nok førestilt seg
noko heilt anna enn kva det blei.
– Eg gledde meg skikkeleg til å
bu på hybel og flytte heimanfrå.
Eg var så sikker på at det kom til
å bli bra. Me var fleire kjente som
dela hybel, og eg må berre tilstå
at ingen tok ansvar for noko som
helst, og det blei rett og slett
mykje festing, seier den unge
eleven som er glad for at han
fekk høve til å bytte til Dalen.
– Skal eg gje eit råd til andre
som skal bu på hybel, må det
vere at det er betre å bu aleine
enn saman med mange, seier
vedkomande.
Ikkje som forventa
Ein annan elev bytte også skule
og line på grunn av feil val.
Hybellivet derimot var det ikkje
noko i vegen med.
– Eg trudde nok at den lina eg
valte var meir utfordrande og
spanande enn det viste seg å bli.
Det var i grunn ganske slapt på
skulen, og spesielt i dei allmenne
faga var det ufatteleg tafatt. Å bu
på hybel var ikkje noko problem
for meg, men det var altså rett
og slett feil skuleval, seier den
unge eleven.
Vedkomande meiner rettleiinga i ungdomsskulen er for
dårleg og sjølv om hospitering er
eit viktig virkemiddel, er det ikkje
nok til å gje eit grunnlag for å
gjere eit så viktig val.
– Sjølv om det å bu på hybel
ikkje var noko problem for meg,
ser eg nok at ungdomsskulen
også burde ha litt informasjon
om dette til elevane som skal ut i
den store verda, smiler eleven
som i dag er svært fornøgd med
skule- og line-bytet.
Det er

